დაავადებათა კონტროლისა და საზოგადოებრივი ჯანმრთელობის ეროვნულ ცენტრში არსებული ინფორმაციული სისტემები 
დაავადებათა კონტროლისა და საზოგადოებრივი ჯანმრთელობის ეროვნულმა ცენტრმა მასზე დაკისრებული ფუნქციების წარმატებით განხორციელების მიზნით 2017 წელს ცენტრის დღის წესრიგში დააყენა ცენტრის დიგიტალიზაცია. აღნიშნული აქტივობა პირდაპირ შესაბამისობაშია ჯანმრთელობის მსოფლიო ორგანიზაციის ხედვებთან, რომლითაც ელექტრონული ჯანდაცვა საზოგადო კეთილდღეობის გასაუმჯობესებლად გლობალურ პროდუქტს წარმოადგენს და მისი განვითარება არის არსებითი პირობა მდგრადი განვითარების მიზნების მისაღწევად.  
2017 წლიდან მოყოლებული ცენტრში აქტიურად მიმდინარეობს გაციფრულების პროცესი და იგი ცენტრის 7 სტრატეგიული მიმართულებიდან ერთ ერთ უმნიშვნელოვანეს მიმართულებას წარმოადგენს. გადაიდგანა მნიშნვნელოვანი ნაბიჯები ცენტრში ინფორმაციული ტექნოლოგიების სპეციალისტების მოსაზიდად ელექტრონული სისტემების განსავითარებლად, ამავდროულად  აუცილებელი გახდა ცენტრის ტექნიკურ ადმინისტრირებაში ეტაპობრივად მომხდარიყო ჯანმრთელობის დაცვის ერთიანი საინფორმაციო სისტემის სხვადასხვა ელექტრონული მოდულების და სისტემების გადმობარება, რომელიც 2011-2015 წლებში იქნა შექმნილი ა.შ.შ განვითარების სააგენტოს მიერ და წარმოადგენდა ცენტრისათვის სასიცოხლოდ მნიშვნელოვან სისტემებს. 
დღევანდელი მდგომარეობით ცენტრი მართავს სხვადასხვა ვებ და ფეისბუქ გვერდებს, მობილურ აპლიკაციებს, ორგანიზაციის და ლაბორატორიული ქსელის ფუნქციონირებისათვის საჭირო ლოკალურ სისტემებს და საზოგადებრივი ჯანმრთელობისათვის კრიტიკულად მნიშვნელოვან ელექტრონულ სისტემებს რომელიც წარმოადგენს ჯანმრთებლობის დაცვის ერთიანი საინფორმაციო სისტემის მნიშვნელოვან კომპონენტებს. აღნიშნულ დოკუმენტში მოკლედ არის აღწერილი მხოლოდ ის ელექტრონული სისტემები რომელიც უშუალოდ ეხება ადამიანის ჯამრთელობის მდგომარეობას და მასთან დაკავშირებულ საკითხებს და მოქმდებს მთელი ქვეყნის მასშტაბით. დოკუმენტში არ არის აღწერილი სხვადასხვა ტექნიკური მოდულები, როგორიცაა მაგალითად მომხმარებელთა მართვის სისტემა, სმს ძრავი, კლასიფიკატორების სისტემა, მარაგების მართვის კომპლექსური სისტემა, ანალიტიკური ძრავები და ა.შ:

· [bookmark: _GoBack]დაბადების რეგისტრი - სისტემა უზრუნველყოფს ორსული ქალბატონების და ახალშობილების ჯამრთელობის პროცესის სრულ მონიტორინგს დაწყებული ორსულობიდან სამშობიაროდან გაწერამდე. სისტემა ამავდროულად გამოიყენება ჯანმრთელობის დაცვის სახელმწიფო პროგრამების სხვადასხვა კომპონენტების ადმინისტრირებისათვის. სისტემა გვაწვდის ქვეყანაში ორსულთა და ახალშობილთა შესახებ ხარისხიანი ინფორმაციას სხვადასხვა ტიპის გადაწყვეტილებებისათვის.  სისტემა შექმნილია გაეროს ბავშვთა ფონდის დაფინანსებით 2015 წელს. იგი სრულად ფუნქციონირებს მთელი ქვეყნის მასშტაბით 2016 წლიდან
· დაბადებისა და გარდაცვალების სისტემა -  სისტემაში უზრუნველყოფილია სამედიცინო დაწესებულებაში რეგისტირებული ყველა დაბადების და გარდაცვალების ფაქტის რეგისტრაცია (შესაბამისი მიზეზების მითითებით), მაგრამ ამავდროულად მასში რეგისტრირებულია ყველა დაბადების და გარდაცვალების აქტი, რომელიც სამედიცინო დაწესებულების გარეთ ხდება, რადგანაც შესაბამისი საკანონმდებლო აქტების საფუძველზე აღნიშნული ინფორმაცია იუსტიციის სამინისტროდან გადმოეცემა სისტემა. სისტემა წარმოადგენს ძირითად წყაროს საქართველოს იუსტიციის სამინისტროსათვის ქვეყანაში დაბადებისა და გარდაცვალების აქტების რეგისტრაცისათვის, საქართველოს სტატისტიკის ეროვნული სამსახურისათვის საქართველოს მოსახლეობის შესახებ სხვადასხვა ანგარიშების/პუბლიკაციების წარმოებისათვის, ჯანმრთელობის დაცვის სამინისტროსათვის და მისი საქვეუწყებო დაწესებულებებისათვის, აწარმოოს გარდაცვალების სტატისტიკა ძირითადი დიაგნოზების და გამომწვევი მიზეზების მიხედვით და გააკეთოს კორელაციები სხვადასხვა მიზნით. სისტემა შეექმნილია აშშ განვითარების სააგენტოს მხარდაჭერით 2014-15 წლებში. მთელი ქვეყნის მასშტაბით ამოქმედდა 2016 წლიდან
· იმუნიზაციის სისტემა - კომპლექსური სისტემება, რომელიც შედგება სხვადასხვა კომპონენტებისა და სისტემებისაგან, როგორიც არის, სასაწყობე მარაგების და ნაშთების კონტროლის, იმუნიზაციის კალენდარის, იმუნიზაციის აპლიკაციის, SMS ძრავის, შეტყობინებების მართვის სისტემის და სხვა დამატებით ტექნიკური სისტემებისაგან. აღნიშნული სისტემის საშუალებით ცენტრი უზრუნველყოფს უწყვეტ მონიტორინგს ქვეყანაში იმუნიზაციის პროცესზე და მარაგების მართვაზე. გვაძლევს ინფომრაციას სხვადასხვა ტექნიკური და პოლიტიკური გადაწყვეტილებების მისაღებად. სისტემა შეექმნილია აშშ განვითარების სააგენტოს მხარდაჭერით 2013-14 წლებში. მთელი ქვეყნის მასშტაბით ამოქმედდა 2014 წლიდან. 2018 წელს მოხდა სისტემის მნიშვნელოვანი ნაწილის განახლება გაეროს ბავშვთა ფონდის დახმარებით
·  C ჰეპატიტის სკრინინგის სისტემა - უზრუნველყოფს ინფორმაციის აღრიცხვას ბენეფიციარების სკრინინგის და შედეგების შესახებ ჰეპატიტებზე და შიდსზე.  სისტემა შექმნილია ცენტრის მიერ 2018 წელს
· C ჰეპატიტის ანალიტიკური სისტემა - უზრუნველყოფს C ჰეპატიტის შესახებ სკრინინგის და მკურნალობის სისტემებიდან ინფორმაციის შეკრებას და მის ანალიზს სხვადასხვა ჭრილში. სისტემაზე დაყრდნობით ხდება ქვეყანაში სკრინინგის პროცესის მუდმივი მონიტორინგი და მისი საშუალებით მიიღება სხვადასხვა გადაწყვეტილებები. სისტემა შექმნილია 2018 წელს, ამერიკის სიდისის დახმარებით
· ერთიანი სამედიცინო სტატისტიკის წარმოების სხვადასხვა ელექტრონული ანგარიშგების ფორმები - სისტემა შედგება მრავლობითი ქვესისტემებისაგან (ფორმა 025, 066, 1 და ა.შ). სისტემა უზრუნველყოფს სამედიცინო დაწესებულებებისაგან ელექტრონულად, პერსონიფიცირებული სამედიცინო სტატისტიკის მიღებას. სისტემაში დაგროვილი ინფორმაციის საფუძველზე იწარმოება ქვეყნის ერთიანი სამედიცინო სტატისტიკა. სისტემა  წარმოადგენს მნიშვნელოვან წყაროს სხვადასხვა ტიპის შედარებების გასაკეთებლად სხვადასხვა დაავადებებზე. სისტემის ნაწილი თავდაპირველად შეიქმნა აშშ განვითარების სააგენტოს მხარდაჭერით 2014-15 წლებში. 2018 წელს, ცენტრის მიერ მოხდა სისტემის განახლება და ყველა ქაღალდმატარებელი ფორმის ელექტრონიზაცია 
· დაავადებათა ზედამხედველობის ინტეგრირეული ელექტრონული სისტემა (EIDSS) - სისტემა შექმნილია ერთიანი ჯანმთელობის ფარგლებში, რომელშიც რეგისტრირდება განსაკუთრებით საშიში ინფექციები (როგორც ადამიანებზე ისე ცხოველებზე) წინასწარ დამტკიცებული დაავდებებსის ნუსხის მიხედვით. სისტემა შექმნილია საშისი ინფექციების განუწყვეტელი მონიტორინგისათვის, კონტაქტების კვლევისათვის და პრევენციული ღონისძიებების გატარებისათვის. სისტემაში მონაცემები რეგისტრირდება როგორც ჯანმთელობის სექტორის ასევე სოფლის მეურნეობის სექტორის მიერ. სისტემა იქმნება და ვითარდება 2005 წლიდან DTRA დახმარებით. სისტემის გადმოცემა იგეგმება 2020 წელს 
· ლაბორატორიის მართვის ერთიანი საინფორმაციო სისტემა - წარმოადგენს კომპლექსურ სისტემას, რომელიც უზრუნველყოფს ცენტრის დაქვემდებარებაში არსებული ლაბორატორიების მართვას (ნიმუშების რეგისტრაცია, კვლევის პასუხები, მარაგების მართვა, ხარისხის კონტროლი და ა.შ). სისტემა შექმნილია 2017 – 2019 წლებში DTRA დახმარებით. სისტემის გადმოცემა იგეგმება 2020 წელს
· ტუბერკულოზის აპლიკაცია - მონიტორინგის სისტემა, რომელიც უზრუნველყოფს ტუბ. პაციენტების მიერ წამლის მიღების ელექტრონულ (ვიდეო) მონიტორინგს. სისტემა შექმნილია გლობალური ფონდის მიერ 2018 წელს. 
· შიდსის პრევენციის სისტემა - მაღალი რისკის ჯგუფებში სქესობრივი გზით გადამდები დაავადებების აღრიცხვა და მათი შემდგომი პრევენცია.  სისტემა შექმნილია გლობალური ფონდის მიერ 2017 წელს. 
· კიბოს მართვის ერთიანი საინფორმაციო სისტემა - სისტემა აერთიანების  კიბოს სკრინინგისა და მკურნალობის კომპონენეტებისაგან. მასში აღირიცხება ყველა სკრინირებული ბენეფიციარი და ინფორმაცია კიბოსთან დაკავშირებული რისკების შესახებ. სისტემის შექმნა დაწყებულია 2018 წლიდან და კვლავაც მიმდინარეობს მისი შექმნა. 2019 წლის მე-2 ნახევრიდან ფუქნციონირებს მთელი ქვეყნის მასშტაბით. შექმნილია ცენტრის, გაეროს მოსახლეობის ფონდის და თბილისის მერიის ერთობლივი თანამშრომლობით.
· სისხლის დონორების და სისხლის კომპონენტების მართვის ერთიანი სისტემა - სისტემაში რეგისტრირებულია სისხლის ყველა დონორი, მათი ჯანმრთელობის სტატუსი (ინფექციებთან მიმართებაში), სისხლის აღების, სისხლის კომპონენტების დამზადების, შენახვის და სისხლის კომპონენტების გადასხმის სრული პროცესი. სისტემას აქვს მარაგების მართვის კომპონენტი, რაც საშუალებას იძლევა სისხლის მარაგების კონტროლი მოხდეს ქვეყანაში. სისტემა ფუნქციონირებს 2004 წლიდან მთელი ქვეყნის მასშტაბით. 2019 წელს მოხდა სისტემის განახლება და ფუნქციების გაფართოება ცენტრის რესურსებით. 
· დედიდან შვილზე შიდსის და სიფილისის ელიმინაციის მონიტორინგის სისტემა - სისტემაში ძირითადი ინფორმაცია აკუმულირდება დაბადების რეგისტრიდან და წარმოადგენს ინსტრუმენტს პროცესში ჩართული სამედიცინო დაწესებულებებისათვის ეფექტურად მართონ სრული პროცესი პრევენციისათვის. სისტემის შექმნა მიმდინარეობს გაეროს ბავშვთა ფონდის დახმარებით 2019 წლის მეორე ნახევრიდან.   
დოკუმენტში ჩამოთვლილი ყველა სისტემა შექმნილია სერვისებზე ორიენტირებული არქიტექტურით რაც გვაძლევს საშუალებას ინფორმაციის მარტივად მიმოსაცვლელად როგორც ცენტრის არსებულ სისტემებს შორის ასევე მის გარეთ.  ცენტრის შესაბამისი თემატური სამსახურები მუდმივად ახდენენ მონაცემების აუდიტს და სისტემის ფუნქციონირების მონიტორინგს, რომელზე დაყრდნობითაც ცენტრი მუდმივად ანვითარებს თითოეულ სისტემას, როგორც ტექნოლოგიურად ისე ფუნქციურად მონაცემთა ხარისხის გაუმჯობესების მიზნით. ცენტრისათვის უმნიშვნელოვანეს საკითხს წარმოადგენს 2018 წლამდე  შექმნილი სისტემების დიდი ნაწილის ეტაპობრივად ახალ ტექნოლოგიებზე გადაწერა და მათი ფუნქციონალის განვითარება, მიუხედავად მათი გამართულად ფუნქციონირებისა,  ვინაიდან აღნიშნულ პერიოდში შექმნილი უმეტესი სისტემები ტექნიკური თვალსაზრისით მორალურად ძველდება და და უახლოეს პერიოდში მათი ცვლილება აუცილებელია.


